
Seduta ta' l-20 ta' Jannar, 2009 

 
 

Avviz Numru. 453/2005 
 
 
 

Middlesea Insurance p.l.c. kif surrogata fid-drittijiet 
tal-assigurat taghha Mark Tabone abbazi tal-ligi u tal-

polza tal-assigurazzjoni  
 

vs 
 

Joseph Zaffarese 
 
 
Il-Qorti, 
 
  
Rat l-avviz fuq indikat datat it-3 t’ Awissu tas-sena 2005 li 
permezz tieghu s-socjeta` attrici sejhet lill-konvenut fuq 
indikat quddiemha sabiex jghid ghaliex m’ghandux ikun 
ikkundannat: 
 
1. Illi jhallas is-somma ta’ elf seba’ mija disgha 
u disghin Lira Maltin u hamsa u hamsin centezmu, 
(LM1,799.55,0), rapprezentanti danni sofferti mill-atturi 
bhala rizultat ta’ incident illi sehh fid-29 t’Awissu tas-sena 

2003, meta l-konvenut kien qieghed jahdem fuq id-
dghajsa tal-assigurat tal-atturi Mark Tabone f’garage u l-
imsemmija dghajsa hadet in-nar, liema incident sehh 
unikament bhala rizultat tat-traskuragni, imperizja u 
negligenza da parti ta’ l-istess konvenut; 
 
2. Bl-imghax u bl-ispejjez inkluzi dawk tal-
mandat ta’ sekwestru pprezentat kontestwalment mal-
prezenti kontra l-konvenut li jibqa’ ngunt ghas-subizzjoni 
tieghu; 
 
 
Rat in-nota ta’ l-eccezzjonijiet datata d-19 t’Ottubru tas-
sena 2005, li permezz taghha eccepixxa s-segwenti: 
 
  
1. Illi, minghajr pregudizzju, mhuwiex minnu li 
l-imsemmi incident gie kkawzat ghal ragunijiet attribwibbli 
ghall-esponent; 
 
2. Illi, dejjem minghajr pregudizzju, l-esponent 
mhux talli mhux hati ta’ traskuragni, imperizja u 
negligenza talli kif ser jidher mill-provi huwa uza attenzjoni 
u mexxa skond prattici tajba tax-xoghol; 
 
3. Illi t-talbiet tas-socejta` rikorrenti huma 
nfondati fil-fatt u fid-dritt u ghandhom jigu michuda bl-
ispejjez kontra l-istess socjeta` attrici; 
 
4. Illi s-somma li qieghda tigi mitluba mis-
socjeta` attrici hija wahda esagerata u eccessiva u 
ghalhekk l-esponenti qieghed jikkontestaha; 
 
5. Salvi eccezzjonijiet ulterjuri; 
 
 
Semghet ix-xhieda prodotta; 
 
Ezaminat id-dokumenti esebiti; 

Semghet lir-rapprezentant legali tas-socjeta` attrici li 
ddikjara li qed jistrieh fuq il-fatti kif esposti u lir-
rapprezentant legali tal-konvenut li tratta l-kaz; 
 
Ikkunsidrat: 
 
Illi l-fatti li taw lok ghall-procedura odjerna jistghu jigu 
sintetikament kompilati bil-mod segwenti: 
 
1. Illi Mark Tabone kien il-proprjetarju ta’ 
“speedboat” tal-marka “Glastron” bin-numru ta’ 
registrazzjoni S-13009, li kienet assikurata b’mod 
komprensiv mas-socjeta` attrici; 
 
2. Illi l-imsemmija “speedboat” kienet involuta 
f’incident u ttiehdet ghand il-konvenut biex jaffettwa t-
tiswijiet necessarji; 
 
3. Illi meta l-imsemmija “speedboat”  kienet 
fil-“garage” tal-konvenut, u allura taht il-kustodja tieghu, 
dan il-“garage” garrab hruq fid-29 t’Awissu tas-sena 2003 
u li “speedboat” de quo soffriet hsarat vigenti; 
 
4. Illi skond is-“surveyor” tas-socjeta` attrici 
jirrizulta li l-hruq in dizamina sehh minhabba prattici 
hziena tax-xoghol fejn kien hemm ammont eccessiv ta’ 
“petrol vapour” fl-atmosfera fejn kienet qed tigi mizmuma li 
“speedboat” in dizamina u li per konsegwenza sehh in-nar 
li kkawza l-hsarat de quo; 
 
5. Illi a bazi ta’ l-imsemmi rapport, is-socjeta` 
attrici ghamlet tajjeb ghall-ammont involut u giet 
debitament surrogata fid-drittijiet tas-sid, (ara fol 22); 
 
6. Illi stante li l-konvenut irrifjuta li jirrisarcixxi 
lis-socjeta` attrici hekk debitament surrogata, din ma 
kellha l-ebda alternattiva hlief li tipprocedi bil-procedura 
odjerna; 
 
 
Ikkunsidrat: 

Illi l-posizzjoni tal-konvenut tista’ tigi debitament 
sintetizzata bil-mod segwenti: 
 
 
1. Illi hu minnu li kellu li “speedboat” de quo 
fil-“garage” tieghu biex isewwiha; 
 
2. Illi meta ezamina d-dghajsa de quo sab 
x’kien id-difett u beda jiehu passi biex jirrimedjah, (ara fol 
47); 
 
3. Illi meta l-konvenut wasslulu li “spare 
parts” rikjesti beda jarma l-magna mill-gdid u kif qabbad 
is-“safe starter” “telghu ilsna tan-nar…”; 
 
4. Illi “fire-extinguisher” fid-dghajsa ma 
kienx hemm u gab iehor mill-vann personali tieghu; 
 
Ikkunsidrat: 
 
Illi s-segwenti ghandhom ikunu pacifici: 
 
i. Illi d-dghajsa de quo kellha xi hsarat; 
 
ii. Illi giet mghoddija lill-konvenut biex 
isewwiha; 
 
iii. Illi issa hu kien responsabbli ghall-
inkolumita` taghha; 
 
iv. Illi n-nar qabad meta kien l-istess 
konvenut li kien qed jahdem fuqha; 
 
v. Illi l-analizi ta’ l-espert, ghalkemm ex 
parte u din il-qorti mhix marbuta bil-konkluzzjonijiet tieghu, 
xorta wahda tiddikjara li dawn ma gewx konfutati jew 
kontradetti mill-analizi tal-konvenut; 
 
Ikkunsidrat: 

Illi in vista tal-premess dini l-qorti tiddikjara li qed tistrieh 
fuq l-analisi tal-perit tekniku ex parte fuq riferit, u qed 
tiskarta l-analizi tal-konvenut; 
 
Ghaldaqstant, din il-qorti, filwaqt li tirrespingi l-
eccezzjonijiet sollevati mill-konvenut Zaffarese, takkolji t-
talbiet tas-socjeta` attrici u konsegwentement: 
 
1. Tiddikjara li l-konvenut Joseph Zaffarese hu 
unikament responsabbli ghall-incident li sehh fid-29 
t’Awissu tas-sena 2003, meta waqt li hu kien qed jahdem 
fuq id-dghajsa ta’ l-assikurat Mark Tabone, din hadet in-
nar, u dan, bi traskuragni, imperizja u b’negligenza ta’ l-
istess konvenut; 
 
2. Tiddikjara li l-hsara kommessa tammonta 
ghall-ammont mitlub mis-socjeta` attrici fl-avviz promotur; 
 
3. Tiddikjara li l-konvenut Joseph Zaffarese 
jhallas lis-socjeta` attrici l-ammont ta’ elf, seba’ mija, 
disgha u disghin Lira Maltin u hamsa u hamsin centezmu 
(LM1,799.55,0) ekwivalenti ghal erbat elef mija u wiehed u 
disghin Ewro u tnejn u tmenin centezmu (€4191.82); 
 
4. Bl-ispejjez u bl-imghaxijiet dovuti skond il-
ligi. 

